
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৭৮ )



সুগভীর বিবেচনা শক্তি থাকাতে, জন সমাজে তিনি সবিশেষ প্রতিষ্ঠা লাভ করিয়াছিলেন। আশ্চর্য্যের বিষয় এই যে এবম্বিধ গুণসম্পন্না হইয়াও তিনি স্বকীয় গুণগ্রামের কিঞ্চিন্মাত্র অহঙ্কার করিতেন না বরং অত্যন্ত নম্রশীলা ছিলেন।

 সম্রাট্ ষষ্ঠ এড্ওয়ার্ডের সহিত আলাপ থাকাতে, জেন্গ্রে মধ্যে মধ্যে রাজ সভায় ও রাজভবনে গমন করিতেন। সম্রাটেরও তাঁহার প্রতি বিশেষ অনুগ্রহ ছিল। তিনি রাজ ভবনে অধিক কাল না থাকিয়া পল্লিগ্রামে পিত্রালয়েই বাস করিতেন। তথায় ১৫৫০ খৃষ্টাব্দে সেই গ্রামবাসী রজর আস্কাম নামক এক বিখ্যাত ব্যক্তি জর্ম্মনি দেশে যাইবার সময়, জেনগ্রের সহিত সাক্ষাৎ করিতে গিয়া উভয়ের যে কথোপকথন হয়, তাহার সংক্ষেপ বিবরণ রজর সাহেবের ভ্রমণবৃত্তান্ত হইতে প্রকাশ করা যাইতেছে—জর্ম্মনি দেশ গমন করিবার পূর্ব্বে আমি লেডি জেন্গ্রের নিকট বিদায় লইয়াছিলাম। তাঁহার পিতা মাতা, অপরাপর লোকের সহিত মৃগয়ার্থ গমন করিলে আমি তাঁহাকে পাঠাগারে গ্রীক ভাষা অধ্যয়ন করিতে দেখিলাম। অনন্তর কথঞ্চিৎ কথোপকথন হইলে পর, তাঁহাকে মৃগয়া বিমুখতার বিষয় জিজ্ঞাসিলাম। তিনি ঈষৎ হাস্য বদনে উত্তর করিলেন, মহাশয়! অধ্যয়ন জনিত সুখের সহিত তুলনা করিলে, বন—বিহার সুখ অতি অকিঞ্চিৎকর বোধ হয়; ফলতঃ উহাতে পারমার্থিক

